
Pou Piblikasyon Imedya: 16/09/2021 GOUVENE KATHY HOCHUL

GOUVENE HOCHUL ANONSE RANP VYADIK ECHANJE 390 LA PRAL OUVRI
NAN ECHANJE 1-390/1-490 LA NAN KONTE MONROE

Gwo etap enpotan nan pwoje amelyorasyon echanje 1-390/1-490/Route 31 an ap
fasilite deplasman epi ranfose sekirite

Konsepsyon Pwojé ki Fini an Disponib Isit |a epi Foto ki Montre Travay Resan yo
Disponib Isit la

Nouvo vyadik la pémet sikilasyon tranzit nan direksyon sid 1-390 la pou deplase
anlé echanje ki frekante anpil la epi diminye blokis

Envestisman an ap Konplete Inisyativ “Finger Lakes Forward” lan — ki se
Estrateji Global Rejyon an pou Revitalize Kominote yo ak Devlope EKkonomi an

Gouvene Kathy Hochul te anonse jodi a yon etap enpotan nan Pwojé Amelyorasyon
Echanjé 1-390/1-490/Route 31, 172.8 milyon dola a nan vil Gates, Konte Monroe.
Nouvo Vyadik Echanje 390 la, yon fonksyon santral pwojé a, ap ouvri boné nan maten
vandredi 17 septanm nan. Vyadik la ap diminye blokis anpil 1& li pemét sikilasyon nan
direksyon sid la fet anle echanje ki frekante anpil la epi evite machin yo fé fizyon epi
soti nan otowout la. Ranp soti ak antre ki egziste deja a te rekonfigire pou diminye vag
veyikil la, fasilite deplasman epi amelyore sekirite nan kwazman vital po mouvman
moun ak machandiz sa nan rejyon an.

Koridd a konekte préske 200,000 otomobilis ak sant aktivite ekonomik yo chak jou,
tankou Ayopo Entenasyonal Rejyon Metwopoliten Rochester a (Greater Rochester
International Airport), Pak Teknoloji Rochester a (Rochester Technology Park), Pak
Endistriyel Eastman lan (Eastman Business Park), ak anba lavil Rochester.
Amelyorasyon sa yo nan sant pou amelyore atraksyon Vil Rochester ak zon ni antoure
yo pou biznis mondyal yo.

"N ap kontinye vanse pou pi devan ak envestisman nan enfrastrikti entelijan ki sipote
kwasans ekonomik rejyonal la epi ranfose lyen ki konekte kominote yo ansanm,"
Gouveneé Hochul te deklare. "Nouvo vyadik sa se yon gwo reyalizasyon pou pasaje
zon Rochester yo epi li demontre kijan pwojé Echanje 1-390/1-490 la an antye pral
chanje jweét la pou Konte Monroe, k ap pémeét moun ale kote yo bezwen nan plis
sekirite epi avék mwens reta."


https://www.governor.ny.gov/sites/default/files/2021-09/I-390_Rendering.pdf
https://www.governor.ny.gov/sites/default/files/2021-09/I-390_I-490_Route_31_Interchange_Improvement_Project.pdf

Depi nouvo vyadik la ouvri pou trafik, chofé ki vle kontinye nan direksyon sid sou -390
la ap itilize de vwa agoch yo nan entechanj lan epi kontinye sou Chili Avenue ak ayopo
a. Chofé k ap deplase nan direksyon les oswa nan direksyon Iwes 1-490 la ap kontinye
adwat nan separasyon an epi itilize ranp soti ki egziste yo.

Pwoje plizye faz la fe pati envestisman estratejik ki vize fasilite akse ak amelyore
sikilasyon sou State Route 31, State Route 390, ak Echanjé 1-390/1-490 yo nan Konte
Monroe. Konstriksyon nouvo vyadik 1-390 la te reklame konstriksyon twa nouvo pon
pou travése anle 490 la nan direksyon les, 1-490 nan direksyon lwés ak yon ranp ki fék
rekonfigire ki konekte 1-490 la nan direksyon Iweés ak -390 la nan direksyon sid. Anplis,
ansyen Pon Buffalo Road (State Route 33) anle 1-390 la te ranplase pa yon pon
moded, plizye pout pou akomode nouvo modél sikilasyon an. Yo te ajoute tou apeprée
15,000 pye nouvo mi antibui an beton pou diminye enpak bui yo sou rezidan ki nan zon
toupre yo.

Travay nan Pwoje Amelyorasyon Echanje 1-390/1-490/Route 31 an te koOmanse an
2016. Faz En an, ki te genyen ladan | ranplasman ak elajisman pon Lyell Avenue anlé
[-390 la, te konplete nan sezon ete 2018. Faz De a, ki te genyen ladan | reyabilitasyon
estrikti ki pote Route 390 la anlé Kanal Erie a, kreyasyon yon nouvo ranp pou Route
390 no a soti Lyell Avenue (State Route 31) ak elajisman ak pavman vwa deplasman
sou tout echanje a te fini nan fen 2019. Faz de a te genyen ladan | tou, enstalasyon
nouvo miray antibui an beton avek imaj istorik sou wol Kanal Erie a nan sistém transpo
eta a. Faz Twa a anglobe nouvo Vyadik la ak amelyorasyon sikilasyon ki te anonse jodi
a, aloske Faz Kat la te elaji epi refé sifas wout ki sou tout Lyell Avenue (Route 31) ant
Route 390 ak Howard Road, ki enkli enstalasyon nouvo twotwa, wout bisiklét ak sistéem
drenaj nan korido a. Yo prevwa pou tout travay ki rete yo, ki enkli pavman, trasaj,
siyalizasyon, ekleraj ak amenajman peyizaj yo fini nan fen 2021 an.

Komisé Depatman Transpo (Department of Transportation, DOT) a, Marie
Therese Dominguez te deklare, "Echanjé 1-390/1-490 se youn nan korido sikilasyon ki
pi enpotan nan Rejyon NoO Eta New York epi pwojé transfomasyon sa ap ede Eta New
York reponn ak defi 21yem Syék la nan amelyore deplasman pou plizyé milye moun ki
fé deplasman sou li chak jou. Nouvo Vyadik la montre kisa nou ka reyalize e nou
aplike solisyon ki kreyatif epi rezistan nan enfrastrikti modén ki fet pou konstui yon
meye New York."

Reprezantan Joe Morelle te deklare, "Echanjé -390 ak 1-490 la se youn nan pwen Ki
pi frekante nan tout Konte Monroe epi ak ouveti ranp vyadik la, nou ka asire ke plizye
milye vwayajé pa jou an sekirite. Le nou envesti nan enfrastrikti nou, nou envesti nan
sikse ekonomi lokal nou an ak kalite lavi pou tout rezidan Konte Monroe. Se poutéet sa
mwen rekonesan ak Gouvéné Kathy Hochul ak Komisé Depatman Transpo a Marie
Therese Dominguez pou angajman regilye yo nan pwojée enfrastrikti enpotan sa ak pou
sekirite tout Nouyoke."

Manm Asanble Demond Meeks, te deklare, "Ranp lan, ki konekte | 490, Route 390,
ak Lyell Avenue gen reparasyon ki te nesese depi lontan e mwen kontan pou wé ke



Eta New York, sou Gouvene Hochul la te fée aksyon. Pandan plizye lane kominote nou
an te defann reparasyon sa yo k ap fé wout nou yo pi sekirize, diminye Ié deplasman,
epi diminye polisyon. Antanke yon reprezantan k ap sévi alafwa Komin Gates ak Vil
Rochester, koneksyon ranp otowout sa se yon pon enpotan pou kominote a e mwen
pa ka tann pou wé amelyorasyon sa yo fet."

Chef Egzekitif Konte Monroe a Adam Bello te deklare, "Pwojé Amelyorasyon
Echanje a

enpotan epi fé transfomasyon pou rejyon nou an. Lé nou asire sikilasyon ki an sekirite
epi fasil nan echanje ki pi frekante nan kominote nou an, sa amelyore kalite lavi an
jeneral epi li enpotan pou inisyativ kontini yo pou devlope ekonomi nou an nan atire
nouvo fabrikan ak Iot izin nan rejyon nou an. Mwen remesye Depatman Transpo eta a
pou envestisman nan enfrastrikti vital nou an epi mwen pa ka tann pou eseye nouvo
vyadik la.”

Pou enfomasyon nan tan reyel sou deplasman, chofe yo ta dwe rele 511,
vizite www.511NY.org oswa telechaje aplikasyon 511NY gratis la.

Swiv Depatman Transpo Eta New York sou Twitter
ak @NYSDOT ak @NYSDOTRochester. Jwenn nou sou Facebook nan
facebook.com/NYSDOT.

Akselerasyon pwogram Finger Lakes Forward

Anons jodi a vin konplete pwogram “Finger Lakes Forward”, ki se plan konplé rejyon an
pou jenere kwasans ekonomik djanm ak deviopman kominote. Depi ane 2012, Eta a te
deja envesti plis pase 8.07 milya dola nan rejyon an pou etabli fondasyon pou plan an
— le li envesti nan endistri kle yo ki gen ladan yo endistri fotonik, agrikilti ak pwodiksyon
pwodwi alimante, ansanm ak manifakti avanse. Kounye a, rejyon an ap akselere
Finger Lakes Forward gras ak yon envestisman 500 milyon dola Eta a ap fé nan kad
Inisyativ Revitalizasyon Rejyon NO Eta a. Envestisman 500 milyon dola Eta a pral
ensite biznis prive yo envesti plis pase 2.5 milya dola — epi plan rejyon an, jan yo
soumet li a, prevwa jiska 8,200 nouvo djob. Gen plis enfomasyon ki disponib isit |a.

Lot nouvel disponib sou sit www.governor.ny.gov
Eta New York | Chanm Egzekitif | press.office@exec.ny.gov | 518.474.8418

